
চতুর্থ পরিচ্ছেদ।
৩১


 শ্বেতাঙ্গ কৃষিজীবিগণ এই ভয়ানক অত্যাচার কোনরূপে সহ্য করিতে না পারিয়া, যুদ্ধ করিতে প্রস্তুত হইলেন, এবং গভর্ণমেণ্টের নিকট সাহায্য প্রার্থনা করিলেন।

 গভর্ণমেণ্টও অনন্যোপায় হইয়া, খেতাঙ্গ প্রজাগণের সম্পত্তিরক্ষা করিবার মানসে একজন সৈন্যাধ্যক্ষের হস্তে ঐ যুদ্ধের ভার অর্পণ করিলেন। যাঁহার হস্তে ঐ যুদ্ধ-ভার অর্পিত হইল, তিনি যুদ্ধ করিতে গমন করিলেন সত্য, কিন্তু তাঁহার যুদ্ধ করিবার আন্তরিক ইচ্ছা না থাকায়, কোষা-সর্দ্দারগণকে মিষ্টকথা বলিয়া, তাহাদিগের সহিত এক সন্ধি করিলেন; অপহৃত পশুগুলির একটীরও উদ্ধার হইল না।

 বুয়র অধিবাসিগণ উপর্যুপরি দুইবার গভর্ণমেণ্টের এইরূপ ব্যবহার দেখিয়া, সকলে মিলিত হইয়া কোম্পানীর বিরুদ্ধে দণ্ডায়মান হইলেন। এই দুইটী কারণ ব্যতীত, ব্যবসা-সংক্রান্ত কতকগুলি বিষয় লইয়া পূর্ব্ব হইতেই কোম্পানীর সহিত তাঁহাদিগের মনোবিবাদ চলিয়া আসিতেছিল।

 এই সময় ইউরোপখণ্ডে ফরাসী রাজ্য, প্রজাতন্ত্রে পরিণত হয়। হলণ্ডেও ইহার পূর্ব্ব হইতে প্রজাতন্ত্র প্রচলিত ছিল। ১৭৯৩ খৃষ্টাব্দে ইংরাজ ও ফরাসীর মধ্যে ইউরোপ খণ্ডে এক সমর উপস্থিত হয়, সেই সময়ে হলণ্ডের অধিবাসী অর্থাৎ ডচ্গণ পেটরিয়ট (Patriot) ও অরেজ (Orange) নামক দুই সম্প্রদায়ে বিভক্ত হইয়া পড়েন। পেটরিয়ট সম্প্রদায় ফরাসীদিগের পক্ষ এবং অরেঞ্জ সম্প্রদায় ইংরাজদিগের পক্ষ অবলম্বন করেন।

 এদিকে ডচ্ গভর্ণমেণ্ট দক্ষিণ আফ্রিকা লইয়া এই ভাবিত হন। গভর্ণমেণ্টের অপরাপর যে সকল কর্ম্মচারী

		 এই পাতা শেষ সম্পাদিত হয়েছে ১৫:২৮টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

